
Samningur um sérfræðiþjónustu við Strandabyggð og leik- og grunnskóla Strandabyggðar

Ásgarður skólaráðgjöf (AIS ehf), kt. 530217-0190 og Strandabyggð, kt. 570806-0410 gera með
sér svofelldan samning um sérfræðiþjónustu við starfsfólk leik- og grunnskóla
sveitarfélagsins og framkvæmd menntastefnu ríkisins. Markmið samstarfsins er fyrst og
fremst að efla skólastarf skólanna með kerfisbundnum stuðningi við stjórnendur, kennara og
starfsfólk skólans og sveitarfélagsins.

1.gr. Almennt

Stuðningur við skólastarfið byggir á þeim áherslum sem fram koma í verkefnalýsingu
(fylgiskjal 1) og umbótaáætlunum byggðum á innra mati. Ráðgjafar bregðast við þeim
verkefnum sem upp koma í samráði og samstarfi við skólastjóra, sveitarstjóra og
fræðslunefnd og styðjast jafnframt við lög, reglugerðir, viðmið um gæðastarf og önnur
gæðaviðmið. Í desember og júní berst stutt yfirlit frá Ásgarði um helstu verkefni og yfirlit yfir
þá ráðgjafatíma sem hafa verið veittir á síðustu sex mánuðum þar á undan. Í því yfirliti skulu
koma fram með skýrum hætti, ábendingar Ásgarðs um bætt verklag við mótun,
skipulagningu og framkvæmd skólastarfs, sem og hugsanlegt misræmi í áætlunum og
markmiðasetningu.

2.gr. Greiðslur

Samkomulagið miðast við greiðslur fyrir ráðgjafatíma auk þess greiðir sveitarfélagið fyrir
ferðalög og gistingu. Miðað er við reglulegar heimsóknir sem verða skipulagðar að hausti. Að
auki verða haldnir fundir í gegnum fjarbúnað. Verði breytingar á tímaramma, verðskrá eða
áætlunum um ferðalög er viðhengið uppfært og fest við samninginn. Nýjasta eintakið gildir
hverju sinni.

3.gr. Gildistími

Samningur þessi gildir frá undirritun og þar til honum er sagt upp. Báðir aðilar hafa rétt á að
segja upp samningnum, þó með þriggja mánaða fyrirvara að lágmarki.

4.gr. Trúnaður

Trúnaður ríkir um störf ráðgjafa Ásgarðs og starfsemi skóla og sveitarfélags, verkefni og
hugmyndir Ásgarðs, sem og upplýsingar um hagsmuni, starfsmenn og stefnumótun.
Kynning á verkefninu út á við verður að vera með samþykki beggja aðila og í samráði þeirra á
milli. Undirritun þessa samnings staðfestir fullan trúnað um trúnaðarupplýsingar fyrir hönd
allra ráðgjafa og starfsmanna Ásgarðs. Yfirlýsing um meðferð trúnaðargagna er að finna á
heimasíðu Ásgarðs.

5.gr. Réttindi

Verkefni eða afurðir semmyndast við vinnu þessa verkefnis og stefnumótunar eru skilgreind
sem hugvit Ásgarðs en efnið sjálft mun tilheyra Strandabyggð. Efni sem byggir á skólastarfi
skóla Strandabyggðar sérstaklega mun ekki vera notað í öðrum verkefnum eða fyrir aðra,
nemameð samþykki beggja aðila þessa samkomulags. Skólar Strandabyggðar né
sveitarfélag mega hvorki yfirfæra né selja hugmyndafræði, tækni og/eða þekkingu Ásgarðs
til þriðja aðila.

6.gr. Umfang

Umfang samningsins er að finna í meðfylgjandi verkefnalýsingu (fylgiskjal 1), þar semmiðað
er við að hámarki 150 tíma á fyrsta ári samningsins og 200 ráðgjafatíma á ári þar eftir.
Tímagjaldið við upphaf samningsins er 19,900 kr. en verðhækkanir fylgja vísitölu neysluverðs.

7.gr. Fyrirkomulag

Í hverjum mánuði fær sveitarfélagið reikning með ítarlegu verkbókhaldi. Ef verulegar
breytingar verða á þeim verkefnum sem lagt er upp með er farið yfir það sérstaklega og
verkefnalýsing uppfærð. Tímaáætlun er alltaf til viðmiðunar. Einu sinni á ári berst
yfirlitsskýrsla yfir verkbókhald og helstu verkefni.

Stofna skal framkvæmdahóp, sem í skulu vera; fulltrúi Ásgarðs, sveitarstjóri og
skólastjórnendur. Skal þessi hópur funda mánaðarlega og ræða framkvæmd samnings á
hverjum tíma, sem og að taka saman, greina og koma í framkvæmd, hugsanlegum
umbótum eða áherslubreytingum.

8.gr. Ferðakostnaður

Tækni verður notuð til fundahalda, þjálfunar og samskipta eins mikið og hægt er. Þannig er
ferðalögum fækkað og kostnaði haldið niðri. Ráðgjafar skrá ekki á sig útselda tíma á
ferðalögum heldur innheimta ferðakostnað, þ.e. flug/bílaleigubíl og gistingu ef um slíkt er að
ræða.

Undirskriftir 4. júní 2024

Framkvæmdastjóri
Ásgarður skólaráðgjöf

Sveitarstjóri Strandabyggðar
Rafræn undirskrift

